ბატონო გიორგი, გავეცანით დოკუმენტს და გვაქვს შემდეგი შეკითხვები/მოსაზრებები: 

· რა დოკუმენტი უნდა იყოს ეს „პროექტი“ ალბათ გვინდა, რომ მთავრობაზე გავიტანოთ? შინაარსის გათვალისწინებით დავარქვათ ალბათ მიზნობრივი სახელმწიფო პროგრამა.
პასუხი: პროექტი გულისხმობს მიზნობრივი სახელმწიფო პროგრამის ფარგლებში, საქართველოს მთავრობის განკარგულების გამოცემას, პროექტით გათვალისწინებული მიზნებისა და შედეგების შესაბამისად, რადგან პროექტის ეფექტიანი და დროული განხორციელება დაკავშირებულია სხვადასხვა სახელმწიფო დაწესებულების კოორდინირებულ, ერთობლივ საქმიანობაზე. მთავრობის განკარგულების მეშვეობით, შეიქმნება შესაბამისი სამართლებრივი საფუძველი.

· სათაურში და ტექსტში ნახსენებია „საცხოვრებელი ფართების დაკანონება“ . თუ აქ იგულისხმება დევნილებისთვის საკუთრებაში უკვე გადაცემული ფართების კორექტირება (წითელ ხაზების პრობრლების ან მსგავსი საკითხის გამო) მაშინ უმჯობესია ამ მიმართულების აქცენტირება მოხდეს, რამდენადაც დევნილთათვის საცხოვრებელი ფართების დაკანონების საკითხებს არეგულირებს მინისტრის N320 ბრძანება  - დევნილთა საცხოვრებლით უზრუნველყოფის წესის თაობაზე, და ამიტომ ეს ორი პროცესი ვფიქრობთ არ უნდა იყოს აცდენილი ერთმანეთისგან.
პასუხი: მინისტრის 320-ე ბრძანებით გათვალისწინებული დევნილთა გრძელვადიანი საცხოვრებელი ფართებით უზრუნველყოფა და დევნილთა მართლზომიერ მფლობელობაში არსებული საცხოვრებელი ფართების საკუთრებაში გადაცემა  ვერ მოექცევა ერთ სტანდარტში, რადგან არსობრივად სხვადასხვა მექანიზმია. კერძოდ, დევნილთა კომპაქტურ ჩასახლებაში არსებული საცხოვრებელი ფართების საკუთრებაში გადაცემა გულისხმობს სახელმწიფო საკუთრებაში არსებული უძრავი ქონების იძულებით გადაადგილებული პირებისთვის საკუთრებაში გადაცემას, რომელიც მათ დევნილობის შემდეგ სახელმწიფოსგან მართლზომიერად გადაეცათ, ხოლო 320-ე ბრძანებით გათვალისწინებული საცხოვრებლით უზრუნველყოფა გულისხმობს ახალაშენებული/რეაბილიტირებული შენობების გადაცემას. დაკანონების პროცედურები ხორციელდება 2013 წლამდე დევნილთა კომპაქტურ ჩასახლებებში განსახლებულ დევნილებზე. ხოლო 2013 წლიდან, 320-ე ბრძანებით განსაზღვრული კრიტერიუმების შესაბამისად ხდება დევნილთა საცხოვრებელი პირობებით უზრუნველყოფა. აღნიშნული პროექტის ფარგლებში, დაკანონების პროცედურები ხორციელდება დევნილთა განსახლების კომპაქტურ ობიექტებში, რომელიც 1994 წლიდან სახელმწიფომ დევნილებს გადასცა მართზომიერ მფლობელობაში, რომელთა საფუძვლიანა აღწერა და ფართების ინვენტარიზაცია არ მომხდარა, რაც აფერხებს აღნიშნული ფართების დაკანონების პროცესს. ამიტომაც, პროექტის ერთ-ერთი მთავარი ამოცანაა აღნიშნული პროცესის საფუძვლიანად ჩატარება და, შესაძლებლობების ფარგლებში, ხარვეზების სრულად აღმოფხვრა.



· შესავალის მე-5 აბზაცის მიხედვით -  ამ პროექტის ერთ-ერთი ყველაზე  მთავარი და მნიშვნელოვანი მიღწევა იქნება დევნილთა კომპაქტური ჩასახლებების სრული აღწერა, რომელიც ჯერ არ განხორციელებულა და  გულისმობს სახელმწიფო ბალანსზე არსებული და კერძო საკუთრებაში მოქცეული ფართების იდენტიფიკაციასა და დეტალურ ინვენტერიზაციას. ბუნდოვანია კერძო საკუთრებაში მოქმცეული ფართის ცნება. თუ იგულისხმება დევნილთათვის კერძო საკუთრებაში მოქცევას მაშინ უნდა დავაზუსტოთ. თუ იგულისმება სხვა კერძო მესაკუთრის ფართში შეჭრილი დევნილის საკითხს - პრობლემურად გვესახება. 
იგივე აბზაცში იმავე კონტექსტში საყურადღებოა ჩანაწერი - „პროექტის ფარგლებში განხორციელებული აღწერა, ხელს შეუწყობს როგორც საერთო სარგებლობის ფართების, ასევე კერძო საკუთრებაში არსებული ფართების სწრაფად, უხარვეზოდ და კანონისმიერად გადაცემას.“
პასუხი: კერძო საკუთრებაში არსებული ფართების ცნების ქვეშ იგულისხმება თავის დროზე სახელმწიფო ბალანსზე არსებული უძრავი ქონებები, რომლებიც იძულებით გადაადგილებულ პირებს, დევნილის სტატუსიდან გამომდინარე, კერძო საკუთრებაში გადაეცათ და დღეის მდგომარეობით მათი პირადი საკუთრებაა. აღნიშნულის იდენტიფიცირების პროცესი მოიცავს, ინფორმაციის დაზუსტებას დაკანონებული ფართების შესახებ. რაც შემდგომში დაგვეხმარება დაურეგისტრირებელი და დაუკანონებელი ფართების იდენტიფიცირებასა და აღწერაში, შემდგომში დევნილთათვის კერძო საკუთრებაში გადაცემის მიზნით.

· პროექტის განხორციელების გზებში მე-6 პუნქტის თანახმად , ამხანაგობის წევრებთან ერთად ნახაზის განხილვა და მათი თავმჯდომარის (ასეთის არსებობის შემთხვევაში) ან/და  ამხანაგობის სამი წევრის ხელმოწერა ნახაზზე, რითაც დაადასტურებენ ნახაზის სისწორეს არსებულ მდგომარეობასთან მიმართებაში;
სამი წევრის ხელმოწერა რამდენად რელევანტურია ბინათმესაკუთრეთა ამხანაგობის გადაწყვეტილების მისაღებად?  „ბინათმესაკუთრეთა ამხანაგობის შესახებ“ კანონის მე-4 მუხლის თანახმად, 
„1. ბინათმესაკუთრეთა ამხანაგობის წევრთა ინდივიდუალური საკუთრების საგანია ცალკეულ პირთა საკუთრებაში არსებული ბინა, აგრეთვე ბინათმესაკუთრეთა ამხანაგობის წევრის მფლობელობაში არსებული მრავალბინიანი სახლის სამეურნეო სათავსები (სარდაფები, სხვენები და ა. შ.).
2. ბინათმესაკუთრეთა ამხანაგობის წევრები კრებაზე აფიქსირებენ ბინათმესაკუთრეთა ამხანაგობის წევრთა მიერ მრავალბინიანი სახლის სამეურნეო სათავსების (სარდაფები, სხვენები და ა. შ.) მფლობელობის ამ კანონის ძალაში შესვლის დროს არსებულ ფაქტობრივ მდგომარეობას და ხმათა 2/3-ით იღებენ გადაწყვეტილებას, რომლის თაობაზედაც დგება შესაბამისი ოქმი, თუ წესდებით არ განისაზღვრება განსხვავებული კვორუმი. მრავალბინიანი სახლის სამეურნეო სათავსებზე (სარდაფები, სხვენები და ა. შ.) საკუთრების უფლების საჯარო რეესტრში დასარეგისტრირებლად ბინათმესაკუთრეთა ამხანაგობის წევრმა უნდა წარმოადგინოს ბინათმესაკუთრეთა ამხანაგობის წევრთა კრების მიერ შედგენილი ოქმი და ნახაზი, რომლის მეშვეობითაც შესაძლებელია სამეურნეო სათავსის ადგილმდებარეობის დადგენა.“.
ასევე კანონით გარკვეულ შემთხვევაში განიმართება გადაწყვეტილების მითრების წესი და ასევე სანახავია იქნება უშუალოთ ამათი წესდებათ.
ანუ შეკითხვა მდგომარეობს შემდეგში: ამ სამი წევრის ხელმოწერი მიზანი თუ არის იმის განსაზღვრა მართლა საერთო სარგებლობის ფართია თუ არა მგონია რომ იქმნება პრობლემური იმიტომ რომ დარწმუნებული ვარ ვიღაცეები იტყვიან ეს საერთო კი არა ჩემია და ა.შ. და იმან რატომ მოაწერა ხელი, როცა მე უნდა მიმეღო გადაწყვეტილება....
პასუხი: ვინაიდან ყველა დაურეგისტრირებელი ფართის განკარგვაზე უფლებამოსილი სახელმწიფოა, საერთოდ არ არსებობს აზომვით ნახაზზე ბინათმესაკუთრეთა ამხანაგობის წევრთა ხელმოწერის საჭიროება, მაგრამ, მოცემული სიტუაციიდან გამომდინარე, მიზანშეწონილად ჩავთვალეთ, ამხანაგობების ჩართულობა პროცესში ამ ფორმით სავსებით სწორი და კანონიერი იქნება, რადგან, ნახაზების სისწორეზე პასუხსიმგებლობის ტვირთს გაინაწილებენ ამხანაგობები, რაც შემდგომში გამორიცხავს მათი მხრიდან პრეტენზიის წარმოშობის შესაძლებლობას. სამ წევრთან მიმართებაში ვიზიარებთ თქვენს შენიშვნას და მიზანშეწონილად მიგვაჩნია, ხელმოწერის უფლება მიენიჭოს ამხანაგობის თავმჯდომარეს, როგორც წარმომადგენლობითი უფლებამოსილებით აღჭურვილ პირს.

· ამ პროექტის განმახორციელებელი სამინისტრო უნდა იყოს თუ სააგენტო?? დღეს არსებული მდგომარეობით ეს პოლიტიკის განხორციელების ნაწილია და სააგენტოს კომპენციაა.
პასუხი: განმახორციელებელი უწყება განისაზღვრება იმ სტრუქტურული ერთეულით, რომელიც შეიქმნება რეორგანიზაციის შედეგად.

· მე-5 პუნქტის მე-2 აბზაცის თანახმად, მიზანშეწონილია პროექტში დასაქმებულ იქნენ კადრები, რომელთაც აქვთ დევნილთა საკითხებზე და უძრავი ქონების სფეროში მუშაობის გარკვეული გამოცდილება. ასევე მიზანშეწონილია სამინისტროში არსებული კადრების პროექტში ჩართულობა.
თანამშრომელი, რომელიც მუშაობს დევნილთა საკითხებზე და ჩართული იქნება ამ პროექტის განხორციელებაში მიზანშეწნილი არაა დამატებით იღებდეს ხელფასს პროექტში ჩართულობის სანაცვლოდ. ეს საკითხი მიზანშწონილობის კუთხით საჭიროებს დასაბუთებას. ან რატომ არის საჭირო HR-ის სპეცისლიტის აყვანა როცა ეს საკითხი ისედაც არის HR-ის კომპეტენცია და შეუძლება კონკურსის ორგანიზება. ამისთვის კიდევ რამდენად მიზანშეოწნილია ანაზღაურების საკითხის მიცემა??
პასუხი: დევნილთა მართლზომიერ მფლობელობაში არსებული საცხოვრებელი ფართების დაკანონების პროცედურებს ახორციელებს მინისტრის ბრძანებით შექმნილი „დაკანონების სამუშაო ჯგუფი“. დღეის მდგომარეობით, დაკანონების ჯგუფში არსებული რესურსი არასაკმარისია ყველა იმ ფუნქციის სრულფასოვნად შესასრულებლად, რაც დაკანონების პროცესის განხორციელებას გულისხმობს. კერძოდ, დაკანონება მოიცავს საქართველოს მასშტაბით 1300-მდე დევნილთა კომპაქტური განსახლების ობიექტების აღწერას, პროფაილინგს, აზომვითი სამუშაოების განხორციელებას, წარსულში არსებული ხარვეზების იდენტიფიცირებასა და მასზე სათანადო რეაგირებას, სხვადასხვა უწყებებში შუამდგომლობების გაგზავნას, სახელმწიფო უწყებებთან კოორდინირებულ მუშაობას, შემოსულ ათასობით კორესპოდენციასა და წერილზე პასუხის გაცემას, საქართველოს მთავრობის განკარგულებით გადაცემულ ფართებზე ხელშეკრულებების გაფორმების პროცესს და კიდევ უამრავ ნიუანსს. არსებული რესურსის პირობებში საკმაოდ რთულია შედეგის მიღწევა, თუმცა თანამშრომელთა თავდაუზოგავი შრომის შედეგად ყოველთვის შესაბამისი რეზულტატი მიიღწევა. პროექტით გათვალისწინებული სამუშაოები ჯგუფის წევრების შრომა გაუათმაგდებათ და აშკარად უსამართლო და არაპროპორციული იქნება სამუშაო დატვირთვის შეფარდება თანამდებობრივი სარგოს გარეშე და ბუნებრივია ასეთ პირობაზე რთულია თანამშრომლის დათანხმება. სამინისტროში არსებული ადამიანური რესურსის ჩართვა ამ პროექტში კი განპირობებულია განსახორციელებელი სამუშაოების სპეციფიკით, რომელიც მოითხოვს სპეციალურ ცოდნასა და გამოცდილებას, რომელიც ყველაზე მეტად ჯგუფში წლების განმავლობაში მომუშავე პირებს აქვთ. მოგეხსენებათ, პროექტი დროსა და ვადებში არის შეზღუდული ამიტომ ახალი კადრებით სრულად დაკომპლექტება საფრთხეს შეუქმნის პროექტის წარმატებით განხორციელებას. თუმცა, პროექტის ფარგლებში ასევე გათვალისწინებულია ახალი, გარეშე კადრების შემოყვანა, რაც დააბალანსებს ვითარებას და უზრუნველყოფს როგორც გამოცდილი კადრების რესურსის გამოყენებას, ასევე ნიჭიერი და პერსპექტიული კადრების მოზიდვის შესაძლებლობას. შესაბიმისად, თანამშრომელთა შერჩევისა და ანაზღაურების საკითხი კარგად შესწავლილი თემაა, რომელშიც მაქსიმალურად სწორად და მიზნობრივად არის გათვლილი პროექტით გათვალისწინებული მიზნები. კადრებთან მიმართებაში ფინანსური რესურსების დაზოგვით დაზარალების რისკი გაცილებით უფრო მაღალ მაჩვენებელს მიაღწევს, ვიდრე მათი ჩართულობის შედეგად მათთვის განსაზღვრული გასამრჯელო. 
· მარაგის შესყიდვა (პუნქტი 7)
პროექტის დაწყებამდე, მინიმუმ ორი კვირით ადრე, კანონმდებლობით დადგენილი წესით, შესყიდულ უნდა იქნას პროექტის ბიუჯეტით გათვალისწინებული ტექნიკური აღჭურვილობა და სხვა ინვენტარი.
თითოეული სამუშაო ჯგუფი უნდა აღიჭურვოს შემდეგი ინვენტარით:
ა)  1 - მსუბუქი ავტომობილი;
ბ)  3 ცალი - პორტატული კომპიუტერი;
გ)  3 ცალი - მაუსი;
დ)  1 ცალი - შავთეთრი პრინტერი (A4);
ე)  1 ცალი - ფერადი პრინტერი (A3);
ვ)   საკანცელარიო ნივთები;
ზ)  1 ცალი - მანძილმზომი (დისტო);
თ) 1 ცალი- ქსელის გამანაწილებელი (როუთერი);
ი)   ქსელის კაბელი.
 
შეკითხვა: ანუ პროცესი როგორ არის წარმოდგენილი ? რომ წელსვე დაიწყება შესყიდვების პროცედურები და 3 იანვრისთვის უკვე იქნება შესყიდული? და შესყიდვების პროცედურების დასაწყებად უკვე დაიწყება ამ ხალხის აყვანა?? იმიტომ რომ ფინანსური მენეჯერის საქმეაო შესყიდვები კონტაქტების მომზადება და მისი დადება, იგივე იუსრისტის კომპენტეიციაა რაღაცეები გაკეთება იგივე HR-ის სპეციალისტის კომპეტენციია კადრების შერჩევა და ა.შ. 
პასუხი: პროექტის ვადები დაკორექტირდება და მიმდინარე წლის ოქტომბერში დაიწყება და დასრულდება 2020 წლის ოქტომბერში. 
 
· და ბოლოს, დასკვნით ნაწილში თითქოს ტექნიკურია, მაგრამ რამდენად სწორია ამის აქცენტირება, რომ: 
„რაც ყველაზე მთავარია, ეს ყოველივე დახვეწს სახელმწიფოს და საზოგადოებას შორის დემოკრატიულად თანამშრომლობისა და თანაარსებობის პროცესებს, ხელს შეუწყობს სახელმწიფო ინსტიტუტების როლის განმტკიცებასა და იმიჯის ამაღლებას  საზოგადოების თვალში.

პასუხი: დაკორექტირდება და მოხდება ამოღება.
